
Pas de Deux)

and Albrecht




DANS  HG

(Eerste Vraestel)                  609-1/1 H
	



	GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

DANS  HG

(Eerste Vraestel: Geskiedenis en

Musiek)

TYD:  3 uur

PUNTE:  140


	INSTRUKSIES:

· Vraag 1, 2, 3, 4 (Geskiedenis) en 9 (Musiek) is VERPLIGTEND.

· Kies VYF ander vrae uit die volgende opsies:  Kies Vraag 5 of 6, 7 of 8, 10 of 11,

12 of 13, 14 of 15.


	


	VRAAG 1 TOT 4 EN 9 IS VERPLIGTEND

VRAAG 1
	


	1.1 As resensent van die hoogaangeskrewe tydskrif, Dans Nou, moet jy ’n produksie resenseer wat óf op die verhoog aangebied is tydens 2001 óf 2002, óf wat op video beskikbaar is.  Bespreek hierdie werk soos volg:

1.1.1 Die relevante detail van die produksie (titel, geselskap, plek, komponis, ontwerper, choreograaf)

1.1.2 Die inhoud en storielyn (sinopsis) en analise van die stelkeuse, partituur en styl van beweging

1.1.3 Jou eie substantiewe opinie ten opsigte van die sukses van die produksie

1.1.4 Die relevansie van die produksie vir Suid-Afrika vandag.  Motiveer jou standpunt.

1.1.5 Jou persoonlike gewin, al dan nie, deur die bywoning van die produksie.
	(3)

(4)

(2)

(2)

(2)


	1.2
Skryf ’n kort verslag oor ’n dansgeselskap van jou keuse met verwysing na die 
geselskap se artistieke bestuur, repertorium en choreografiestyl.
	(3)

[16]


	VRAAG 2
	


	2.1 Die rook van tabak hou ’n bedreiging in vir die vooruitgang en ontwikkeling van die land.  Jou skool beplan ’n Stop Rookveldtog en jy is verantwoordelik vir die dansbydrae tot hierdie veldtog.  Noem jou idees puntsgewys.
2.2 Kom dans, volgens jou mening, as ŉ manier van kommunikasie in jou persoonlike lewe voor?  Motiveer jou antwoord.

2.3 Jou skool moet die aantal leerlinge in die dansdissipline laat toeneem.  Skryf ’n persverklaring waarin jy die dansdepartement en die beroepsmoontlikhede in dans adverteer.
	(8)

(3)

(3)

[14]


	VRAAG 3
	


	3.1 Skryf jou keuse van ’n praktiese dansvorm neer.

3.2 Motiveer jou keuse deur die volgende vrae te beantwoord.

3.2.1
Watter liggaamshouding sal effektiewe funksionering verseker?

3.2.2 Watter beginsels onderskryf jou gekose dansvorm?

3.2.3 Hoe het hierdie styl van dans ontstaan?

3.2.4 Hoe beskou jy die relevansie van hierdie dansvorm vandag?

3.2.5 Noem en verduidelik slegs SES terme wat tydens die praktiese onderrig van hierdie dans gebruik word.
	(1)

(2)

(3)

(1)

(3)

[10]


	VRAAG 4
	


	4.1 Noem TWEE choreograwe onder elk van die volgende kategorieë:

4.1.1
Die Verenigde Koningkryk (VK.)


4.1.2
Suid-Afrika (SA)

4.1.3 Die Verenigde State van Amerika (VSA)


4.1.4
Europa
	(8)


	4.2
Kies TWEE choreograwe om in ’n akademiese publikasie getiteld Groot Choreograwe van die Twintigste Eeu ingesluit te word en skryf ’n bondige biografie oor elk.
	(6)

[14]


	BEANTWOORD VRAAG 5 OF VRAAG 6

VRAAG 5
	


	Skryf ’n artikel vir die tydskrif Innoverende Choreografie waarin jy DRIE populêre Afrika-danse, gechoreografeer deur Sylvia Glasser, Vincent Sekwati Mantsoe en/of Jackie Mbuyiselwa Semela beskryf.  Gebruik die volgende uitleg:

· ’n Innoverende titel

· ’n Gepaste inleiding

· ’n Bespreking van die DRIE danswerke

· ’n Gepaste slot
	[16]


	VRAAG 6

Kies EEN van die ses ballette wat jy bestudeer het.  Skryf ’n artikel vir die tydskrif Innoverende Choreografie oor hierdie ballet.  Gebruik die onderstaande aspekte as ’n raamwerk.

6.1 Pas die storielyn en styl van die ballet aan om te pas by die sosio-politieke klimaat van jou huidige omgewing.

6.2 Gee ’n bondige sinopsis van die storielyn van hierdie aangepaste werk en identifiseer die hoofkarakters duidelik.

6.3 Identifiseer moontlikhede om fondse in te samel sou u hierdie werk wou produseer.
	(4)

(8)

(4)

[16]


	BEANTWOORD VRAAG 7 OF VRAAG 8

VRAAG 7
	


	Nadat jy verskeie Afrika-dansstyle nagevors het, is jy besig om vir ’n produksie te repeteer.  Berei die dansers voor deur die volgende aspekte te bespreek:

7.1 Die liggaamsdele wat algemeen in Afrika-dans gebruik word

7.2 Hoe bewegings in Afrika-dans uitgevoer word

7.3 Die bewegingstyl van jou produksie (bv. Venda, Zulu, Pedi)
	(3)

(3)

(4)

[10]


	VRAAG 8
	


	Balanchine word as die ikoon van neoklassisme in twintigste-eeuse dans beskou.  Bespreek sy bydrae tot hierdie styl en motiveer jou antwoord deur na relevante voorbeelde in die dansrepertorium te verwys.
	[10]


	VRAAG 9 IS VERPLIGTEND

VRAAG 9
	


	9.1
Om jou kennis van nootwaardes en rustekens ten toon te stel, skryf ’n 
viermaatfrase met korrek-gegroepeerde note en rustekens in enkelvoudige 
tweeslagmaat.
	(4)


	9.2
Bestudeer die aangehegte partituur Albrecht and the Wilis 1 uit Giselle op     bladsy 8.  Nommer die mate en beantwoord die volgende vrae in jou antwoordboek.
	


	9.2.1
Gee die betekenis van Andante.

9.2.2
Noem en beskryf die toonsoorttekens.

9.2.3
Gee die Afrikaanse ekwivalente vir die Italiaanse terme in maat 1, 11 en 12.

9.2.4
In watter maat kom ’n aksent voor?

9.2.5
Skryf die afkorting espress. (maat 2) voluit neer en gee die Afrikaanse betekenis vir hierdie term.
	(1)

(1)

(3)

(1)

(2)

[12]


	BEANTWOORD VRAAG 10 OF VRAAG 11

VRAAG 10
	


	10.1 Gebruik jou kennis van Afrika-musiek deur ’n kort artikel vir die plaaslike koerant onder die opskrif ’n Viering van die klanke van Afrika te skryf.  Hou in gedagte dat die doel is om die lesers se aandag op die vreugde van Afrika-musiek te plaas.  Gebruik dus ’n dinamiese, interessante skryfstyl.
10.2 Skryf bondige definisies van enige AGT van die volgende terme:

10.2.1
Tweeledige vorm (AB)

10.2.2 Melodie

10.2.3 Interval

10.2.4 Toonhoogte

10.2.5 Polifoniese tekstuur

10.2.6 Polsslag

10.2.7 Dinamiek

10.2.8 Toonkleur

10.2.9 Ritme


10.2.10   Poliritme


	(8)

(8)

[16]


	VRAAG 11
	


	11.1 Watter beweging in musiek het die slagspreuk “Terug na Bach” aangeneem, wat tegelykertyd ook ’n reaksie teen die Romantiek en Impressionisme was?

11.2 Na aanleiding van jou antwoord in Vraag 11.1, beantwoord die volgende vrae.

11.2.1 Watter musiekkenmerke kom in hierdie styl voor?

11.2.2 Noem verteenwoordigende musiekvoorbeelde in hierdie styl wat ook in die dansrepertorium voorkom.

11.2.3 Kies ’n verteenwoordigende komponis in hierdie styl en skryf ’n bondige biografie oor hom / haar.

11.2.4 Noem nog EEN komponis wat ook in hierdie styl geskryf het.
	(1)

(5)

(2)

(7)

(1)

[16]


	BEANTWOORD VRAAG 12 OF VRAAG 13

VRAAG 12
	


	12.1 Noem VIER van jou gunsteling uitvoerders van Afrika-musiek (individuele uitvoerders of groepe / bands).

12.2
Kies TWEE van hierdie uitvoerders.  (Noem hulle onder Vraag 12.2.1 en 12.2.2.)  Skryf ’n paragraaf oor elke uitvoerder waar jy verwys na sy/haar musiekstyl, die loopbaan en die repertorium van hierdie uitvoerder.

12.2.1
Uitvoerder Nr 1

12.2.2
Uitvoerder Nr 2
	(4)

(6)

(6)

[16]


	VRAAG 13
	


	13.1 Noem VIER van jou gunsteling komponiste van Balletmusiek.

13.2
Kies TWEE van hierdie komponiste.  (Noem hulle onder Vraag 13.2.1 en 13.2.2.)  Skryf ’n paragraaf oor elke komponis waarin jy verwys na sy/haar musiekstyl, die loopbaan en die repertorium (werke) van die komponis vir die dansverhoog.

13.2.1
Komponis Nr 1


13.2.2
Komponis Nr 2
	(4)

(6)

(6)

[16]


	BEANTWOORD VRAAG 14 OF VRAAG 15

VRAAG 14
	


	Jou dansopvoeder is siek.  Die skoolhoof versoek jou om musiekinstrumente van Afrika aan ŉ Graad 10-klas te verduidelik.  Jy besluit om dit te doen aan die hand van ’n tabel.  Dié formaat sal verwys na die klassifikasie van instrumente, TWEE voorbeelde van instrumente onder elke klassifikasie, en die wyse waarop klank voortgebring word.

Berei vir hierdie les voor deur die onderstaande tabel in jou antwoordboek na te trek en te voltooi.
	


	Klassifikasie
	Klankproduksie
	TWEE voorbeelde van instrumente
	

	(1)
	(1)
	(2)
	

	(1)
	(1)
	(2)
	

	(1)
	(1)
	(2)
	

	(1)
	(1)
	(2)
	


	
	[16]


	VRAAG 15
	


	Jou dansopvoeder is siek.  Die skoolhoof versoek jou om danstipes aan ŉ Graad 10-klas te verduidelik.  Jy besluit om dit te doen aan die hand van ’n tabel.  Dié formaat sal verwys na VIER verskillende danstipes, die tempo, tydmaatteken en die land van oorsprong van elke danstipe.

Berei vir hierdie les voor deur die onderstaande tabel in jou antwoordboek na te trek en te voltooi.
	


	Danstipe
	Tempo
	Tydmaatteken
	Land van oorsprong
	

	(1)
	(1)
	(1)
	(1)
	

	(1)
	(1)
	(1)
	(1)
	

	(1)
	(1)
	(1)
	(1)
	

	(1)
	(1)
	(1)
	(1)
	


	TOTAAL:
	[16]

	ADDENDUM:  Albrecht and the Wilis I from Giselle

